
UKA 2026/9 

3/11-2026 

Per Berthelsen 

Inatsisartut Ombudsmandiata 2025-imut ukiumoortumik nalunaarutaata Inatsisartunit tusaatissatut 

tiguneqarnissaanik Inatsisartut aalajangiiffigisassaattut siunnersuut. 

(Inatsisinut ataatsimiititaliaq) 

(Siullermeerneqarnera aappassaaneerneqarneralu) 

 

Inatsisinut Ataatsimiititaliap siunnersuutaannut qujanaq. 

Ombudsmandenip suliassai ombudsmandimut inatsimmi § 19, imm. 1-imit allaaveqarpoq, tassani imatut 

allassimasumi: ”Ombudsmandip misissugassarivai, suliassaminut attuumassuteqartut tassani allassimasunik  

naapertuutinngitsumik iliorsimanersut imaluunniit allatut kukkusumik iliorsimanersut imal. suliassaminnik 

suliarinninnerminni arlaatigut amigaatilimmik sulisimanersut”.  

Ombudsmandillu sulinissaani pingaaruteqarluinnarpoq oqartussaaffeqarfiit allaganngorlugit pigisaanik 

annertusisamik misissuisinnaanissaq isumannaarumallugu suleriutsit suliarinninnerillu ingerlanneqartut 

torersumik ingerlanissaat.  

Paasinarluinnarpoq suliassat taaneqartutut ittut sulisunik naammattunik piffissamillu 

pisariqaartitsiviunerat, taamattumillu nalunaarut atuarlugu ajuusaarnarpoq takullugu ombudsmandeqarfik 

amerlasuunik sulisussarsiortariaqartarsimammat sulilu tamanna ajornartorsiutigalugu, taamatummi 

inissisimanermi suliassanik Nuullu avataanut pisariaqartumik angalarusuttaraluarnerit naallerneqartutut 

ittarmata.  

Sulilu tamaviaarnartut annertunerupput takugaanni saaffiginnissutit amerliartuinnarnerat, innuttaasut 

pisussaaffimminnik paasinninnerisa annertusiartornerat ilutigalugu, naak tamanna immineq 

iluarisimaarnaraluartoq.  

Nalunaarusiami atuarneqarsinnaavoq unammiornartut annikilliusarumallugit, Folketingip Lagtingillu 

ombudmandeqarfii qanimut suleqatigineqarnerulersimasut.  

Matumani suliaasimasut ataasiakkaat pulaterfiginianngilagut, nuannersutulli maluginiarlugu, suliani 

saaffiginnissutit tamarmiusut akornanni ingerlariaqqinnissamik ikiorneqarsinnaasimasut 

ingerlariaqqissinnaasimanngitsun it marloriaammik amerlassuseqarnerat aaammalu ukiup ingerlanerani 

suliakkiissutit 214-it naammassineqarsimasut tamakkulu akornanni ilaallutik suliat piungasut (3-t) 

nammineq aallartissimasat.   

Kisitsisit taaneqartut erseqqissumik takutippaat, Inatsisartut ombudsmandiat atorfissaqartinneqarluartoq, 

soorunalumi neriuutigaarput siunissami sulisussarsiortarnerit pisariaqartinneqartarnerat 

minneruleriartorumaartoq taamallu ilisumik suut torersumik ingerlanissaannik qulakkeerinninniarnerit 

ajornartorsiutita-qannginnerusumik amerliartoumaartut.   

Taamatut naaatsumik oqaaseqarluta Demokraatit tungaannit Inatsisartut Ombudsmandiata 2025-imut 

nalunaarutaa tusaatissatut tiguarput.  

 

 

 

 


